ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ԵՎ ՏԱՎՈՒՇԻ ՄԱՐԶԵՐՈՒՄ ԱՌԱՋԱՑԱԾ ԱՐՏԱԿԱՐԳ ԻՐԱՎԻՃԱԿԻ ՀԵՏԵՎԱՆՔՈՎ ՀԱՅՏԱՐԱՐՎԱԾ ԱՂԵՏԻ ԳՈՏԻՆԵՐԻ ՏԱՐԱԾՔՆԵՐՈՒՄ ՏՆՏԵՍԱՎԱՐՈՂՆԵՐԻՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ԾՐԱԳՐԻ

1. Անհրաժեշտությունը
[bookmark: _Hlk168325630]Միջոցառման իրականացման անհրաժեշտությունն առաջացել է 2024 թվականի Հայաստանի Հանրապետության Լոռու և Տավուշի մարզերում մայիսի 25-ից 26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով տուժած տնտեսավարողների առջև ծառացած դժվարությունները հաղթահարելու և տնտեսական գործունեությունը պահպանման նպատակով։

2. Ընթացիկ իրավիճակը և խնդիրները
Հայաստանի Հանրապետության Լոռու և Տավուշի մարզերում 2024 թվականի 25-ից 26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում հայտարարվել է աղետի գոտիներ և սահմանել դրանց տարածքները՝ համաձայն 2024 թվականի թիվ 772-Ն որոշման հավելվածի։
Լոռու և Տավուշի մարզերի տուժած տնտեսավարողների շրջանակը և պատճառված վնասները գույքագրվել է «Արտակարգ իրավիճակների հետևանքով ֆիզիկական և իրավաբանական անձանց պատճառված վնասները գնահատող հանրապետական հանձնաժողովի» կողմից։ Հեղեղումների հետևանքով վնասներ կրած տնտեսավարողների ցանկերը ներկայացվել է Տարածքային կառավարման և ենթակառուցվածքների նախարարության կողմից, տնտեսավարողների տնտեսական գործունեության վերաբերյալ տեղեկատվությունը ներկայացվել է Պետական եկամուտների կոմիտեի կողմից, իսկ վնասի չափի վերաբերյալ տեղեկատվությունը ներկայացրել է Քաղաքաշինության կոմիտեն, ըստ որի առանձնացվել են 3 չափի վնաս կրած տնտեսավարողները։ Քաղաքաշինության կոմիտեի կողմից կատարված վնասի չափի հիմնավորումը ներկայացվում է ստորև․

ՀՀ ՏԱՎՈՒՇԻ ԵՎ ԼՈՌՈՒ ՄԱՐԶԵՐՈՒՄ ՀԱՍԱՐԱԿԱԿԱՆ, ԱՐՏԱԴՐԱԿԱՆ ՇԵՆՔԵՐՈՒՄ՝ ԳԵՏԵՐԻ ՎԱՐԱՐՈՒՄԻՑ ՎՆԱՍՎԱԾ ՏԱՐԱԾՔՆԵՐԻ ՎԵՐԱՆՈՐՈԳՄԱՆ/ՀԻՄՆԱՆՈՐՈԳՄԱՆ ԽՈՇՈՐԱՑՎԱԾ ԾԱԽՍԵՐԻ ՎԵՐԱԲԵՐՅԱԼ

Համաձայն ՀՀ քաղաքաշինության նախարարի 2009 թվականի ապրիլի 3-ի N35-Ն հրամանի՝ 
ՕԲՅԵԿՏԻ ԿԱՌՈՒՑՄԱՆ/ՎԵՐԱԿԱՌՈՒՑՄԱՆ ԱՐԺԵՔԻ ՄՈՏԱՎՈՐ ԽՈՇՈՐԱՑՎԱԾ ԿԱՌՈՒՑՎԱԾՔՈՒՄ ՆԵՐԱՌՎՈՒՄ ԵՆ ՀԵՏԵՎՅԱԼ ԱՇԽԱՏԱՆՔՆԵՐԻ ՄՈՏԱՎՈՐ ՄԱՍՆԱՉԱՓԵՐԸ
աղյուսակ 1
	Աշխատանքների անվանումը
	Օբյեկտի կառուցման/վերակառուցման
արժեքում կազմող մասնաչափը՝ %-ով

	Հողային աշխատանքներ
	3.0%

	Հիմքեր
	5.8%

	Պատեր և միջնապատեր
	37.5%

	Միջհարկային ծածկ և աստիճաններ
	12.5%

	Տանիք
	5.2%

	Հարդարման աշխատանքներ
	17.5%

	Դռներ և պատուհաններ
	10.0%

	Սանտեխաշխատանքներ
	5.7%

	Էլեկտրաաշխատանքներ
	1.5%

	Այլ աշխատանքներ
	1.3%

	Ընդամենը
	100%



Հաշվի առնելով այն հանգամանքը, որ հեղեղումից վնասված հասարակական նշանակության տարածքները՝ ըստ տեղադիտական արդյունքների, ենթակա են միայն մասնակի ներքին հարդարման/վերանորոգման, միավոր ծախսերի կառուցվածքում հաշվառվել են աղյուսակ 1-ի միայն ներքին հարդարման աշխատանքները՝ 
աղյուսակ 2
	Վերանորոգման/հիմնանորոգման աշխատանքների անվանումը
	աղյուսակ 1-ից ընտրված աշխատանքները՝ %-ով

	Ներքին հարդարման աշխատանքներ (պատեր, առաստաղ, հատակներ, նորի իրականացում, լատեքսային ներկով պատերի և առաստաղի հարդարում, նոր հատակի կառուցում լամինատով, կերամագրանիտով)
	17.5%



Ուստի, ՀՀ քաղաքաշինության նախարարի 03.04.2009 թվականի N35-Ն հրամանի 80-րդ կետի ցուցանիշի ու ընտրված աշխատանքների 17.5%-ի հաշվառմամբ կունենանք.
(173.72x1.27x1.2)x 17.5%=264.75x32.5%≈46.0հազ.դրամ, 
որտեղ.
173.72 հազ.դրամ՝ 1 քմ մակերեսի վերակառուցման արժեք 2008 թվականի գներով՝ ըստ ՀՀ քաղաքաշինության նախարարի 03.04.2009 թվականի N35-Ն հրամանի 80-րդ կետի
1.27՝ փոխարժեքի տատանման գործակից,
1.2՝ ԱԱՀ 20%,
264.75 հազ.դրամ՝ 1քմ մակերեսի վերակառուցման խոշորացված ցուցանիշ 2024 թվականի գներով,
32.5%` աղյուսակ 1-ից ընտրված աշխատանքների տոկոսային մասնաչափը,
46.0 հազ.դրամ՝ 1քմ մակերեսի նորոգման/վերանորոգման խոշորացված ցուցանիշ 2024 թվականի գներով

Աշխատանքների ոչ մրցութային ձեռքբերման պարագայում՝

Շենքերի սեփականատերերի կողմից՝ 1քմ տարածքի մասնակի նորոգման կամ վերանորոգման 46.0 հազ.դրամ խոշորացված ցուցանիշը պետք է նվազեցվի՝ մասնավորապես՝ վերադիր ծախսերի՝ 13.3%, շահույթի՝ 11%, ժամանակավոր շենքերի և կառուցվածքների՝ 1%, չնախատեսված ծախսերի 1.5%, կլիմայական պայմանների 0.9%` լիմիտավորված տոկոսաչափերի մասով, ուստի որպես ելակետային/հաշվարկային տվյալ անհրաժեշտ է կիրառել.
46.0-46.0x(13.3%+11%+1%+1.5%+0.9%)=46.0–46.0x28%=33.0 հազ.դրամ խոշորացված ցուցանիշը։
Միաժամանակ, հաշվի առնելով այն հանգամանքը, որ ըստ ակնադիտական ուսումնասիրության՝ վնասված հարդարանքի տոկոսաչափը չի գերազանցում պարզ հարդարման ծախսերի 70-75%-ը (պատերի մաքրում/նախապատրաստում, ծեփամածկում, լատեքսային ներկով հարդարում, հատակի մասնակի նորոգում), դրանք դասակարգվել են ըստ հասարակական տարածքում վնասված հարդարման մակարդակի (20%-45%-75%).

ՄԱԿԵՐԵՍՆԵՐԻ ՎԵՐԱՆՈՐՈԳՄԱՆ/ՆՈՐՈԳՄԱՆ ՄԻՋՈՑԱՌՈՒՄՆԵՐԻ ԴԱՍԱԿԱՐԳՈՒՄԸ՝ ԸՍՏ ՎՆԱՍՎԱԾ ՀԱՐԴԱՐԱՆՔԻ՝ %- ՈՎ
աղյուսակ 3
	Վերանորոգման/հիմնանորոգման աշխատանքների անվանումը
	Վերանորոգման/հիմնանորոգման միջոցառումներում նախատեսվող առանձին տեսակի աշխատանքների՝ %-ով
	1 քմ մակերեսի վերանորոգման արժեք, ՀՀ դրամ

	
	
	46.0 հազ․ դրամի նկատմամբ
	33.0 հազ․ դրամի նկատմամբ

	Ներքին հարդարման աշխատանքներ (պատեր, առաստաղ, հատակներ, նորի իրականացում, լատեքսային ներկով պատերի և առաստաղի հարդարում, նոր հատակի կառուցում լամինատով, կերամագրանիտով)
	100%
	
	

	Ցածր՝ 20% հարդարման վնասվածք՝ մակերեսի ընդհանուր բարեկարգում, վերադասավորում, սանիտարական մաքրում
	
	9.2
	6.6

	Միջին՝ 45% հարդարման վնասվածք, մակերեսի վնասված հատվածների մասնակի նորոգում, մասնակի հարդարում
	
	20.7
	14.9

	Բարձր՝ 75% հարդարման վնասվածք՝ մակերեսի (պատեր, հատակներ և այլն) ընթացիկ վերանորոգում/ներքին հարդարում
	
	34.5
	24.8



Կատարված վերլուծությունները և տվյալների համադրումները ապահովեցին աջակցության ծրագրերի  թիրախավորումը, ինչը թույլ է տալիս աջակցությամբ որոշակի չափով նվազեցնել տուժած տնտեսավարողների ֆինանսական բեռը և ինչպես նաև նպաստել տնտեսավարողների գործունեության վերականգմանը, գործունեության վերագործակմանը՝ շենքերի-շինությունների վերանորոգման միջոցով։ 
Այն բացառիկ դեպքում, երբ Նախագծի 2 Բաղադրիչներով կամ դրանցից մեկով աջակցություն ստացած Շահառուն անհամաձայնություն կհայտնի իրեն տրամադրված աջակցության գումարի չափի վերաբերյալ կամ ներառված չի լինի ցանկում, կարող է հիմնավորված փաստաթղթեր ներկայացնել՝ Դիմումը ևս մեկ անգամ դիտարկելու համար։ Վերջինս ներկայացված փաստաթղթերը կստուգվեն Նախագծում նշված ընթացակարգին համաձայն։

3. Տվյալ բնագավառում իրականացվող քաղաքականությունը
Տվյալ բնագավառում իրականացվող քաղաքականությունն ուղղված է ՀՀ Լոռու և Տավուշի մարզերում աղետի գոտում փաստացի գործող տնտեսավարողներին աղետի հետևանքով կրած վնասների վերացման համար աջակցությանը, տնտեսական խնդիրների հաղթահարմանը, տնտեսական ակտիվության և բնականոն գործունեության վերականգնմանը։

4. Առաջարկվող լուծումները
Շահառուներին դրամական աջակցությունը տրամադրվում է միանվագ։ Շահառուներին դրամական աջակցությունը հաշվարկվում է ըստ աղյուսակի․
	Շահառուներին սեփականության իրավունքով պատկանող անշարժ գույքի վնասվածության աստիճան
	Շահառուներին տրամադրվող 
աջակցության չափ

(Շահառուներին տրամադրվող աջակցության չափը կազմված է՝ բաղադրիչ 1-ով և բաղադրիչ 2-ով հաշվարկված գումարների հանրագումարից)

	1
	Ցածր
	Բաղադրիչ 1․
Շահառուին սեփականության կամ իրավատիրոջ իրավունքով պատկանող անշարժ գույքի (շենքերի–շինությունների) յուրաքանչյուր 1 քմ համար՝ 6 600 ՀՀ դրամ։
Աջակցության չափը չի կարող գերազանցել յուրաքանչյուր շահառուին 1 200 000 ՀՀ դրամը։

Բաղադրիչ 2․
Աջակցությունը հաշվարկվում է Շահառուի կողմից 2023 թվականի համար հաշվետու ժամանակաշրջանի արդյունքներով հարկային մարմին ներկայացված ԱԱՀ-ի և ակցիզային հարկի միասնական հաշվարկներով պետական բյուջե վճարման ենթակա և պետական բյուջեից հաշվանցման ենթակա ԱԱՀ-ի գումարների դրական տարբերության և/կամ շրջանառության հարկի 50%-ի չափով, իսկ միկրոձեռնարկատիրության դեպքում կկիրառվի նվազագույն շեմ։ Տարվա ընթացքում հարկման համակարգ փոխած Շահառուների մասով աջակցությունը տրամադրվում է հաշվարկված գումարներից առավելագույնի չափով:
Աջակցության նվազագույն շեմ սահմանել 200 000 ՀՀ դրամ։ Աջակցության առավելագույն չափը չի կարող գերազանցել Բաղադրիչ 2-ի համար 5 000 000 ՀՀ դրամը։
2024 թ․-ի հունվարի 1-ից հետո գրանցված ինչպես նաև գործունեությունը վերսկսած և մինչև մայիսի 26-ը փաստացի գործունեություն ծավալած տնտեսավարողների համար աջակցության գումար սահմանել նվազագույն շեմի չափով։ Ընդ որում, համարվում է, որ հարկ վճարողը փաստացի գործունեություն է իրականացրել կամ վերսկսել, եթե
1. 25.05.2024թ-ի դրությամբ սահմանված կարգով հարկային մարմին ներկայացված չէ հայտարարություն` նշված ժամանակահատվածում որոշակի կամ անորոշ ժամկետով գործունեությունը դադարեցնելու վերաբերյալ:
2. 25.05.2024թ-ի դրությամբ սահմանված կարգով հարկային մարմին ներկայացված է հայտարարություն` նշված ժամանակահատվածում գործունեությունը վերսկսելու վերաբերյալ:

	
2
	Միջին
	Բաղադրիչ 1․
Շահառուին սեփականության կամ իրավատիրոջ իրավունքով պատկանող անշարժ գույքի (շենքերի–շինությունների) յուրաքանչյուր 1 քմ համար՝ 14 900 ՀՀ դրամ:
Աջակցությունը չի կարող գերազանցել յուրաքանչյուր շահառուին 1 200 000 ՀՀ դրամը։

Բաղադրիչ 2․
Աջակցությունը հաշվարկվում է Շահառուի կողմից 2023 թվականի համար հաշվետու ժամանակաշրջանի արդյունքներով հարկային մարմին ներկայացված ԱԱՀ-ի և ակցիզային հարկի միասնական հաշվարկներով պետական բյուջե վճարման ենթակա և պետական բյուջեից հաշվանցման ենթակա ԱԱՀ-ի գումարների դրական տարբերության և/ կամ շրջանառության հարկի 70%-ը, իսկ միկրոձեռնարկատիրության դեպքում կկիրառվի նվազագույն շեմ։
Աջակցության նվազագույն շեմ սահմանել 200 000 ՀՀ դրամը։ Աջակցության առավելագույն չափը չի կարող գերազանցել 10 000 000 ՀՀ դրամը։
2024 թ․-ի հունվարի 1-ից հետո գրանցված, ինչպես նաև գործունեությունը վերսկսած և մինչև մայիսի 26-ը փաստացի գործունեություն ծավալած տնտեսավարողների համար աջակցության գումար սահմանել նվազագույն շեմի չափով։ Ընդ որում, համարվում է, որ հարկ վճարողը փաստացի գործունեություն է իրականացրել կամ վերսկսել, եթե
1.25.05.2024թ-ի դրությամբ սահմանված կարգով հարկային մարմին ներկայացված չէ հայտարարություն` նշված ժամանակահատվածում որոշակի կամ անորոշ ժամկետով գործունեությունը դադարեցնելու վերաբերյալ:
2. 25.05.2024թ-ի դրությամբ սահմանված կարգով հարկային մարմին ներկայացված է հայտարարություն` նշված ժամանակահատվածում գործունեությունը վերսկսելու վերաբերյալ:

	3
	Բարձր
	Բաղադրիչ 1․
Շահառուին սեփականության կամ իրավատիրոջ իրավունքով պատկանող անշարժ գույքի (շենքերի–շինությունների) յուրաքանչյուր 1 քմ համար՝ 24 800 ՀՀ դրամ։
Աջակցությունը չի կարող գերազանցել յուրաքանչյուր շահառուին 1 200 000 ՀՀ դրամը։

Բաղադրիչ 2․
Աջակցությունը հաշվարկվում է Շահառուի կողմից 2023 թվականի համար հաշվետու ժամանակաշրջանի արդյունքներով հարկային մարմին ներկայացված ԱԱՀ-ի և ակցիզային հարկի միասնական հաշվարկներով պետական բյուջե վճարման ենթակա և պետական բյուջեից հաշվանցման ենթակա ԱԱՀ-ի գումարների դրական տարբերության և/ կամ շրջանառության հարկի 100%-ը, իսկ միկրոձեռնարկատիրության դեպքում կկիրառվի նվազագույն շեմ։ Տարվա ընթացքում հարկման համակարգ փոխած Շահառուների մասով աջակցությունը տրամադրվում է հաշվարկված գումարներից առավելագույնի չափով:
Աջակցության նվազագույն շեմ սահմանել 200 000 ՀՀ դրամը։ Աջակցության առավելագույն չափը չի կարող գերազանցել 15 000 000 ՀՀ դրամը։
2024 թ․-ի հունվարի 1-ից հետո գրանցված, ինչպես նաև գործունեությունը վերսկսած և մինչև մայիսի 26-ը փաստացի գործունեություն ծավալած տնտեսավարողների համար աջակցության գումար սահմանել նվազագույն շեմի չափով։ Ընդ որում, համարվում է, որ հարկ վճարողը փաստացի գործունեություն է իրականացրել կամ վերսկսել, եթե 
1.25.05.2024թ-ի դրությամբ սահմանված կարգով հարկային մարմին ներկայացված չէ հայտարարություն` նշված ժամանակահատվածում որոշակի կամ անորոշ ժամկետով գործունեությունը դադարեցնելու վերաբերյալ:
2. 25.05.2024թ-ի դրությամբ սահմանված կարգով հարկային մարմին ներկայացված է հայտարարություն` նշված ժամանակահատվածում գործունեությունը վերսկսելու վերաբերյալ:



5. Կարգավորման նպատակը և բնույթը
Նախագծով առաջարկվող կարգավորումները նպատակ ունեն միանվագ դրամական աջակցության միջոցով թեթևացնել տուժած տնտեսավարողների ֆինանսական բեռը և նպաստել բնականոն գործունեության, մարզերում համաչափ տնտեսական ակտիվության վերականգնմանը։

6. Նախագիծը մշակող մարմինը
Նախագիծը մշակվել է ՀՀ էկոնոմիկայի նախարարության կողմից։

7. Կապը ռազմավարական փաստաթղթերի հետ.
Նախագծի ընդունումը չի բխում որևէ ռազմավարական ծրագրից։

8. Ակնկալվող արդյունքը
Նախագծի ընդունման արդյունքում ակնկալվում է, որ միանվագ դրամական աջակցություն կստանան Լոռու և Տավուշի մարզերում մայիսի 25-ից 26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով տուժած տնտեսավարողները՝ դժվարությունները հաղթահարելու և տնտեսական գործունեությունը պահպանելու համար միանվագ աջակցության միջոցով։ Ըստ Տարածքային կառավարման և ենթակառուցվածքների նախարարության կողմից ներկայացված տվյալների՝ տվյալ համայնքներում տուժել են շուրջ ՓՄՁ և խոշոր 150 տնտեսավարողներ։ Նախագծի բյուջեն նախնական հաշվարկներով կազմում է շուրջ 300 մլն ՀՀ դրամ՝ ներառյալ վերանորոգման համար տրամադրվող աջակցությունը։
